
సకలనీతికథానిధానము











	చ.	
అనిన మృగాంకదత్తుఁడు ప్రియంబున బొందె ప్రధానిపుత్రకుల్

తను గొలువంగ శంకరుని దైవశిఖామణి గొల్చి సంస్మరిం

చిన జనుదెంతు నే ననుచుఁ జివ్వున ఖేచరుఁ డేగె దత్తుఁడున్

వనరుహనేత్ర గోరి సచివప్రభులం గొని యేగె వీఁటికిన్.

	వ.	
అంత నుజ్జయినీపురాధీశ్వరుండు తనకూఁతురగు శశిప్రభయనుదాని దెచ్చి మృగాంకదత్తునకు వివాహం బొనరించెనని ఋషీశ్వరుండు కథ చెప్పి యన్నరవాహనదత్తునకు తనమంత్రసామర్థ్యంబున ఖచ్చరుం డెత్తుకొనిపోయిన మదనమంచికం దెచ్చియిచ్చిన తనపురంబున కరిగి సుఖంబుండెనని వజ్రప్రభుండను విద్యాధరుండు వత్సేశ్వరునకుఁ జెప్పి సుఖంబుండెనని బలీంద్రునకు నారదుం డెఱింగించుటయును.

	ఉ.	
గంధకరీంద్రశిక్షణశిఖండమహోజ్వలపింఛమాలికా

బంధుర! కుంట్లముక్ల పినభైరవపాత్రమనోబ్జినీజగ

ద్బాంధవ! తొండమాభిధ నృపాలకసన్నుతిపాత్ర పాత్రసౌ

గంధిక వేంకటాద్రిమణికందర శాశ్వతనీలకంధరా.

	క.	
భిల్లస్త్రీమందస్మిత

గల్లస్థలరచితమకరికామృదువల్లీ

వేల్లితకపోల! మహితల

వల్లభ! పినభైరవేంద్ర వరహృదయేశా.



	 223







	ఉద్ధురమాల:	
కుంభీసంభవ శుంభద్వాచా

రంభోజృంభణగుంభద్విద్యా

సంభాసంభవ శంభరలక్ష్మీ

జంభృ(?)ద్భూషణ సంభృతవక్షా.

	గద్య.	
ఇది యష్టభాషాకవితాప్రవీణ నవఘంటాసురత్రాణ కూచనామాత్యపుత్ర సుకవిమిత్ర వినయవిద్యావిధేయ యెఱ్ఱయనామధేయప్రణీతంబైన సకలనీతికథానిధానంబునందు సర్వంబును పంచమాశ్వాసము.

		 ఈ పేజీలో చివరి మార్పు 24 సెప్టెంబరు 2020న 17:01కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

